
 
 

Pou Piblikasyon Imedya: 12/03/2019  GOUVÈNÈ ANDREW M. CUOMO 
 
 

GOUVÈNÈ CUOMO RESEVWA RAPÒ NAN MEN GWOUP TRAVAY ETA NEW 
YORK LA SOU MÒTALITE MATÈNÈL LA EPI SOU REZILTA RASYAL DIVÈ YO  

  
Rapò Rekòmandasyon yo Vize Amelyrore Rezilta Matènèl yo, Adrese Disparite 

Rasyal ak Ekonomik yo epi Redui Frekans Mòtalite ak Mòbidite Matènèl La  
  

Bidjè Egzekitif la Envesti 8 Milyon Dola pou Kòmanse Aplike Rekòmandasyon yo  
  

Rekòmandasyon yo te Devlope epi Pral Aplike Nan Kowòdinasyon Etwat ak 
Kominote ki Afekte yo  

  
  
Gouvènè Andrew M. Cuomo te resevwa jodi a rapò nan men Gwoup Travay Eta New 
York la sou Mòtalite Matènèl ak sou Rezilta Rasyal Divè yo. Rekòmandasyon rapò yo, 
gen ladan l Ajanda pou Fanm (Women's Agenda) Gouvènè a, bati sou inisyativ 
pliridimansyonèl Gouvènè a te anonse an Avril pase a pou konbat mòtalite matènèl la. 
Rekòmandasyon gwoup travay la vize amelyore rezilta matènèl yo, adrese disparite 
rasyal ak ekonomik yo epi redui frekans mòtalite ak mòbidite matènèl nan New York. 
Angajman dirèk manm komite yo te enpòtan pou rekòmandasyon Gwoup Travay sou 
Mòtalite Matènèl la, epi Gouvènè a pral kontinye enkòpore vwa kominote ki pi afekte yo 
kòm pati nan pwosesis sa a.  
  
“Chak fanm merite swen sante wot kalite avan, pandan epi apre akouchman”, Gouvènè 
Cuomo te deklare. “Nou ap pran mezi ki agresif pou kapab kraze baryè yo ki ap 
anpeche fanm yo jwenn swen prenatal ak enfòmasyon yo bezwen, epi konklizyon ak 
rekòmadasyon yo ki nan rapò sa a pral ranfòse efò nou pou redui disparite rasyal epi 
konbat mòtalite matènèl.”  
  
Byenke Eta New York te redui drastikman to mòtalite matènèl sou uit ane pase yo, fanm 
nwa nan New York yo toujou de ak twa fwa plis pwobab pou mouri nan akouchman 
pase fanm blanch yo. Gwoup travay la te antreprann yon egzamen pandan sis mwa sou 
zafè sa a epi te devlope 10 rekòmandasyon sa yo:  
  

1. Etabli yon Komite Revizyon nan Estati atravè Eta a sou Mòtalite Matènèl 
(Maternal Mortality Review Board)  

 
2. Konsevwa epi Enplemante yon Fòmasyon Konpreyansif ak Pwogram Edikasyon 

pou Lopital yo sou Prejije Rasyal Enplisit  
 

3. Etabli yon Baz Done Konpreyansif sou Rezilta Perinatal yo pou Amelyore Kalite  
 

4. Bay Ranbousman Ekitab pou Fanm Saj yo  
 

https://www.governor.ny.gov/sites/governor.ny.gov/files/atoms/files/maternal_mortality_Mar12.pdf
https://www.governor.ny.gov/sites/governor.ny.gov/files/atoms/files/maternal_mortality_Mar12.pdf
https://www.governor.ny.gov/sites/governor.ny.gov/files/atoms/files/maternal_mortality_Mar12.pdf
https://www.governor.ny.gov/sites/governor.ny.gov/files/atoms/files/maternal_mortality_Mar12.pdf
https://www.governor.ny.gov/news/governor-cuomo-announces-comprehensive-initiative-target-maternal-mortality-and-reduce-racial
https://www.governor.ny.gov/news/governor-cuomo-announces-comprehensive-initiative-target-maternal-mortality-and-reduce-racial


5. Etann epi Amelyrore Sèvis Travayè Sante Kominote yo nan Eta New York  
 

6. Kreye yon Pwogram Bous etid nan State University of New York (SUNY) pou 
Fanm saj yo ka adrese Divèsite ki nesesè a  

 
7. Kreye yon kourikoulòm ki Baze sou Konpetans pou Founisè yo epi tou pou Lekòl 

Medikal ak Enfimyè yo  
 

8. Etabli yon Pwogram Edikatif sou Remisyon Dèt pou Founisè ki reprezante pi ba 
yo nan Medsin yo epi ki gen entansyon pou Pratike Sèvis Swen Sante pou Fanm 
yo  

 
9. Konvoke yon Gwoup Travay ak Ekspè nan Tout Eta a pou Optimize Swen apre 

Akouchman nan Eta New York  
 

10. Pwomouvwa Preparasyon Nesans Inivèsèl ak Kontinwite Swen apre Akouchman  
  
Konklizyon Kle Rapò a:  

  

• An 2016, Eta New York te klase 30yèm nan nasyon an pou to mòtalite 
matènèl li, avèk disparite rasyal ki klè.  

• Kantite mòtalite rasyal ki rapòte yo nan New York te ogmante avèk tan an 
soti nan 15.4 desè pou 100,000 nesans vivan an 2001-2003 jiska 19.6 
desè pou 100,000 nesans vivan an 2014-2016. Etazini te gen yon to ki te 
plis pase defwa pandan tan sa a.  

• An 2012-2014, 66% desè ki gen rapò ak prenatal nan Eta New York te 
enplike yon sezaryèn, ki ogmante pwobabilite konplikasyon tankou nenpòt 
lòt operasyon.  

• Nan yon revizyon desè matènèl nan Eta New York ant 2012-2014, senk pi 
gwo kòz desè ki gen rapò ak gwosès se te anboli (24%), emoraji (16%), 
enfeksyon (16%), kadyomyopati (12%) ak dezòd ipètandi (7%). Swasant 
senk pousan nan desè ki gen rapò ak gwosès te rive nan yon semèn nan 
fen gwosès la.  

• Senk pi gwo kòz ki te asosye ak gwosès yo, men ki pa gen rapò ak desè 
nan gwoup revizyon sou mòtalite matènèl 2012-2014 la se te taksikomani 
(30%), aksidan veyikil ak motè (22%), swisid (17%), omisid (15%), ak 
kansè (14%).  

  
Gouvènè Cuomo te kreye yon Gwoup travay sou Mòtalite Matènèl ak Rezillta Rasyal 
Divè, ki te lanse an Avril 2018, kòm pati nan efò pliridimansyonèl pou redui mòtalite 
matènèl ak disparite rasyal yo. Melissa DeRosa, Sekretè Gouvènè a ak Prezidan 
Konsèy Eta New York sou Fanm ak Ti fi (New York State Council on Women and Girls) 
yo te konvoke gwoup travay la; Kathy Hochul, Gouvènè Adjwen an, Letitia James, 
Pwokirè Jeneral ak Avoka piblik Vil New York pou epòk la; epi manm yo te konpoze ak 
nominasyon ki te soti nan Sena ak Asanble Eta New York la, te gen tou obstetrisyen, 
fanm saj, reprezantan lopital, doula ak lòt aktè epi manm kominote yo. Gwoup travay la 
te gen kòm ko-prezidan Doktè Howard Zucker, Komisè Depatman Sante Eta New York 
la (New York State Department of Health, NYSDOH), Sascha James-Conterelli, DNP, 
CNM, LM, Prezidan Asosyasyon Fanm Saj ki Gen Lisans nan New York (New York 



Association of Licensed Midwives, NYSALM); Danielle Laraque-Arena, MD, FAAP, 
ansyen prezidan SUNY Upstate; ak Wendy Wilcox, MD, MPH, Prezidan, Depatman 
Obstetrik ak Jinekoloji (Department of Obstetrics and Gynecology), Sante ak Lopital Eta 
New York (New York City Health and Hospitals), Konte Kings.  
  
Gwoup travay sou Mòtalite Matènèl ak Rezilta Rasyal Divè (Gwoup travay la) a te 
rankontre twa fwa ant Jen ak Desanm 2018. Pandan rankont sa yo, Gwoup travay la te 
tande ekspè eta a ak nasyonal yo epi aktè kominotè yo sou panorama mòtalite matènèl 
Ozetazini konpare ak mòtalite matènèl nan Eta New York, epi tou sou enpak rasis sou 
rezilta sante matènèl pami fanm nwa yo. Manm Gwoup travay la te soumèt 
rekòmandasyon yo bay Gouvènè a sou fason pou redui disparite rasyal epi mòtalite ak 
mòbidite matènèl prevantif.  
  
Rankont Gwoup travay yo, fidbak ki soti nan sesyon ekout kominote nan tout Eta a 
Komisè Zucker te dirije yo ak lòt seyans an gwoup, ak pwòp ekpètiz yo te eklere 
Rekòmandasyon yo. Te gen anpil pwopozisyon, epi sou rekòmandasyon manm Gwoup 
travay la, Gwoup travay la avanse dis rekòmandasyon pou redui mòtalite ak mòbidite 
matènèl epi redui disparite rasyal nan New York.  
  
An plis, diskou li an 2019 sou eta Eta a, Gouvènè Cuomo te angaje l pou aplike 
imedyatman pi gwo rekòmandasyon Gwoup travay la, gen ladan l lanse yon Komite sou 
Revizyon Mòtalite Matènèl la, pou kreye fòmasyon enplisit sou prejije rasyal ak pwogam 
edikatif pou lopital yo, nan envesti nan pwogram travayè sante kominotè yo epi kreye 
yon baz done sou rezilta perinatal yo. Gouvènè a te angaje tou 8 milyon dola sou de 
zan nan Bidjè Egzekitif 2019-2020 an pou finanse inisyaitiv enpòtan sa yo.  
  
Anpilis, Gouvènè Cuomo pase Depatman Sante enstriksyon nan kolaborasyon ak 
Fakilte Ameriken pou Obstetisyen ak Jinekològ (American College of Obstetricians and 
Gynecologists) pou konvoke yon Gwoup Travay ak ekspè nan Swen apre Akouchman 
pou devlope rekòmandasyon ki vize moman enpòtan apre nesans la.. Manm yo nan 
pwosesis pou evalye plan egzekisyon alontèm pou rès rekòmandasyon yo.  
  
Tout pwopozisyon sa yo pral kowòdone avèk manm kominote yo, epi DOH la pral 
kontinye patenarya sa a atravè foròm kominotè kontini sou sante matènèl ak rezilta 
nesans defavorab.  
  
Anplis, Gouvènè a pral pase DOH la enstriksyon pou eksplore entèvansyon adisyonèl 
sou plizyè ane pou adrese mòtalite matènèl la, gen ladan l adopsyon aranjman peman 
ki baze sou valè pou swen matènèl, nan egzamine to ranbousman pou founisè yo, nan 
etann sèvis efikas ki baze sou kominote a, epi nan pwomouvwa inisyativ pou 
devlopman mendèv divèsifye.  
  
“Malgre avanse medikal yo nasyon nou an konnen pandan dènye syèk la, toujou 
genyen yon kantite derezonab fanm nwa ki mouri pandan akouchman, epi nou 
detèmine pou korije enjistis sa a epi sove lavi manman yo nan Eta New 
York”, Gouvènè Adjwen Kathy Hochul te deklare. “Ak Gwoup travay sou Mòtalite 
Matènèl nou an, nou ap egzamine zafè sa a sou tout ang, epi n ap fè pwopozisyon 
kouraje pou adrese kriz la. Nan aplike rekòmandasyon sa yo, n ap pran mezi pou fini ak 
disparite rasyal estriktirèl nan sosyete nou an ki twò souvan mennen nan trajedi.”  



  
Melissa DeRosa, Sekretè Gouvènè a epi Prezidan Konsèy sou Fanm ak Ti Fi te 
deklare, “Sante rewodiktif fondamantal pou egalite fanm yo -- li afekte fanmi nou yo, 
karyè nou, sante nou epi tout lavi nou. Nou ta dwe ap fè tout sa nou kapab pou bay 
swen sante wot kalite epi sipò ak nouvo manman ak fanm ansent yo. Ane sa a, kòm 
yon eleman kle nan Ajanda Jistis pou Fanm yo, nou dwe pran nouvo mezi sa yo pou 
redui disparite rasyal nan mòtalite matènèl epi ede tout manman New York yo.”  
  
“Se yon verite ki tris dèske fanm nwa yo nan New York gen kat fwa plis pwobabilite pou 
yo mouri pandan akouchman pase fanm blanch yo. Pandan kèk etap enpòtan te 
reyalize pou konbat mòtalite matènèl la, li pwofondeman deranjan dèske disparite 
rasyal ki vas konsa kontinye egziste nan Eta sa a”, Pwokirè Jeneral Letitia James te 
deklare. “Nou dwe gen kouraj nan efò nou yo pou asire fanm yo gen aksè ak swen 
sante kalite nan bon pri kèlkeswa ras yo oswa estati sosyoekonomik yo.”  
  
“Piblikasyon rapò gwoup travay la se yon etap vital an avan nan adrese disparite rasyal 
yo nan swen sante pou fanm lòt koulè yo, an patitilye fanm nwa yo, sa ki detwi yon gran 
kantite lavi”, Manm Asanble Latoya Joyner te deklare. “Mwen aplodi rekòmandasyon 
gwoup travay Gouvènè Cuomo a, mwen apresye sipò li pou Komite Revizyon sou 
Mòtalite Matènèl nan la lwa a epi mwen pa ka tann pou travay ak patenè mwen yo nan 
gouvènman an pandan nap chèche elimine prejije rasyal enplisit yo nan swen sante ki 
afekte yon fason trè defavorab egalite nan swen fanm lòt koulè New York yo resevwa.”  
  
Komisè Sante Eta New York la, Doktè Howard Zucker te deklare, “Akouchman ta 
dwe yon moman lajwa pou fanmi yo, san oken pèrèz ak prejije rasyal. Rekòmandasyon 
sa yo, konbine ak mezi nou pran yo, pral fè gwo pa an avan nan asire règ yo menm pou 
tout moun, pou tout fanm yo ka trete yon fason egal”.  

